
Nafarroa medikamentu gehien birziklatzen duen erkidegoa da, hilean 8,15 kilo mila biztanleko 2009. urtean
Espainiako aurtengo lehen seihilekoan batez bestekoa 6,07 da, medikamentuak birziklatzeko SIGRE programaren datuen arabera
Asteartea, 2009ko azaroaren 3a. Osasun-kontseilariak, María Kutz Peironcely, SIGRE Medikamentuak eta Ingurumena erakundeko zuzendari nagusiarekin, Juan Carlos Navarro, eta Nafarroako Farmazialari Elkarte Ofizialeko presidentearekin, Pilar García Ruíz, gaur goizeko prentsaurrekoan irabazi asmorik gabeko erakunde hau Espainian burutzen ari den medikamentuak birziklatzeko kanpainak Nafarroan izandako emaitzak aurkeztu ditu. 
SIGRE (Ontziak Kudeatzeko eta Biltzeko Sistema Integratua) farmazia-industriaren ekimenaz sortutako erakundea da, farmazia-hornitzaile eta farmazien lankidetzarekin, eta helburua etzeko jatorria duten kontsumitu gabeko eta mugaeguneratutako medikamentuen ontzi eta hondakinez arduratzea da, ingurumen tratamendu egokia emateko.

Ekimen ekologikoa da, “Natura beti izan den bezala” izenpenan aurkezten dena, eta helburua da etxeko hondakin horiek bestelako etxeko hondakinekin ez nahastea eta zarama edo hustubideetan amai ez dezaten; era berean, osasunerako kontrolik gabeko automedikazioak dituen arriskuak ekiditea. Horretarako, erakundeak SIGRE Gune bat jarri du herritar guztien eskura, Espainiako farmazia guztietan dena.
SIGREk emandako datuen arabera, Foru-Erkidegoa Espainian medikamentuen birziklapenean kontzientzia handiena erakusten duena da, hilean 8,15 kiloko bilketa-ratioarekin 1.000 biztanleko 2009. urteko lehen seihilekoan (epe berean, nazio mailako batez bestekoa 6,07 kilokoa da). Gaur emandako datuek Nafarroan izandako eboluzio argia erakusten dute, hau da, hilean 3,62 medikamentu-kilo 1.000 biztanleko 2004. urtean, gaur egungoekin konparatzen baditugu. 
Halaber, SIGREko arduradunek gaur aurkeztu dituzte 2009ko iritzi-inkestaren emaitzak, nazio mailan egiten den inkesta birziklapen-lanetako inplikazio-maila eta herritarren medikamentuekiko harremana egiaztatzeko. Horrela, “Medikamentu hondakinak zaramara botatzeak kalte eragiten dio ingurumenari?” galderari, pertsonen %48k uste du “nahiko” kalte eragiten diola; %33k “asko”, %16k “gutxi” eta %3k “ezer ez”. Horrez gain, inkestaren arabera, lau herritarretatik hiruk uste dute etxean gordetzen diren medikamentuekin automedikatzeak “osasunari kalte eragin diezaiokeela”. 

Hala ere, inkestaren arabera, tratamenduren bat amaitutakoan, inkestatutako pertsonek etxean gordetzen dituzte medikamentu hondakinak. Bestalde, etxeen %85ean etxeko botikina aldizka berrikusten da mugaeguneratutako medikamentuak kentzeko.

SIGREri buruzko zehaztasuna eta bere jarduera Nafarroan
Nafarroan, SIGRE 2003. urtean hasi zen lanean, eta 529 bilketa-gune ditu. Bere jarduera Nafarroako Gobernuaren Landa-Garapen eta Ingurumen Sailak eta Osasun Sailak kontrolatuta dago. Lehena sistemaren ezarpenaz eta zainketaz arduratu zen; baita bestelako hauetaz ere: farmazia-sektoreko prebentzioko enpresa-planak eta urteroko jarraipen-txostenak onartzeaz, ontzien urteroko deklarazioak berrikusteaz eta komunikazio-planak eta urteroko kanpainak onartzea. Bestalde, Osasun Sailak kanpaina horretan informazio-materiala banatzearekin hartzen du parte, eta era berean, sistemaren garapenean eta hobekuntzan laguntzen du.
SIGREren jarduera testuinguru legal bikoitzak arautzen du: batetik, Ontzi eta Ontzi-Hondakinen Legea eta bestetik, Medikamentuen eta Produktu Sanitarioen Berme eta Arrazoizko Erabileraren Legea.

Medikamentuen hondakinek duten tratamenduari dagokionez, aipatu beharra dago SIGREren Medikamentuak Aukeratzeko eta Sailkatzeko instalazioa, Cercedan (A Coruña) dagoena, hondakinak sailkatzen direneko lekua dela, birziklatu daitezkeen materialen berrerabilpena ahalbideratzeko (papera, beira, plastikoa, kartoia,…). Halaber, medikamentuen hondakinen energia-aurrezpena, era horretan, lehengaien erabileran zein energia sortzeko bestelako erregaien erabileran aurrezpena laguntzeko.

